
PAPURAU BUSNES

DYDD IAU, 16 TACHWEDD 2000

RHAN 1 – ADRAN A 

AGENDA

Bydd y Cyfarfod yn dechrau am 9.05am

 

Cwestiynau Llywodraeth Leol i Edwina Hart, y Gweinidog dros Gyllid, Llywodraeth Leol 
a Chymunedau (15 munud)
Mae rhestr o’r Cwestiynau Llafar ar y Fewnrwyd (a Gwe’r Siambr)

Cwestiynau i Sue Essex, y Gweinidog dros yr Amgylchedd (15 munud)
Mae rhestr o’r Cwestiynau Llafar ar y Fewnrwyd (a Gwe’r Siambr)

Dadl Plaid Leiafrifol: Plaid Cymru 
Mae’r Cynulliad Cenedlaethol yn galw ar y Gweinidog Addysg i gynnal trafodaethau gyda 
Chyd-bwyllgor Addysg Cymru (CBAC) a Chymdeithas Llywodraeth Leol Cymru er mwyn (a) 
cael dealltwriaeth glir ynglyn â statws cyfreithiol ac amgylchiadau ariannol CBAC, gan sicrhau 
bod ffrwyth y trafodaethau hynny, gan gynnwys unrhyw awdit ariannol, yn cael ei ddwyn i 
sylw’r Cynulliad a (b) sicrhau bod camau effeithiol yn cael eu cymryd i ddiogelu dyfodol y corff 
cenedlaethol holl-bwysig yma.

Mae'r gwelliannau canlynol wedi eu cyflwyno:

Yn unol â'r canllawiau ar Grwpio, Dewis a Gwrthod Gwelliannau, mae'r Llywydd wedi 
penderfynu grwpio'r gwelliannau fel a ganlyn at ddibenion trafodaeth - ond bydd y pleidleisiau 
yn cael eu cymryd yn unigol.

(1)

(2)



1. Jonathan Morgan (Canol De Cymru);

Dileu'r geiriau "gan sicrhau bod ffrwyth y trafodaethau hynny, gan gynnwys unrhyw awdit 
ariannol, yn cael ei ddwyn i sylw'r Cynulliad" a rhoi'r canlynol yn eu lle:

"a gosod adroddiad yn amlinellu casgliadau'r trafodaethau hynny gerbron y Cynulliad cyn 
diwedd Ionawr 2001"

2. Andrew Davies (Gorllewin Abertawe);

Ar ôl "Cynulliad Cenedlaethol", dileu'r testun i gyd a rhoi yn ei le:

yn galw ar y Gweinidog Addysg i gynnal trafodaethau gyda Chyd-bwyllgor Addysg Cymru 
(CBAC) a Chymdeithas Llywodraeth Leol Cymru er mwyn (a) cael dealltwriaeth glir ynglyn â 
statws cyfreithiol ac amgylchiadau ariannol CBAC, gan sicrhau bod ffrwyth y trafodaethau 
hynny yn cael ei ddwyn i sylw'r Cynulliad a (b) adrodd ar y camau sy'n cael eu cymryd i 
ddiogelu dyfodol y corff cenedlaethol hollbwysig hwn. 

Dadl ar y Cynllun Datblygu Cynaliadwy 
Cynnig bod y Cynulliad Cenedlaethol:

1. Yn mabwysiadu'r ddogfen 'Dysgu Byw'n Wahanol' a osodwyd yn y Swyddfa Gyflwyno ar 9 
Tachwedd 2000 fel ei Gynllun Datblygu Cynaliadwy, yn unol ag Adran 121(1) Deddf 
Llywodraeth Cymru 1998; 

2. Yn gofyn i Weinidog yr Amgylchedd ddatblygu Cynllun Gweithredu, drwy ymgynghori ag 
Aelodau'r Cynulliad ac eraill, ar gyfer gosod y Cynllun Datblygu Cynaliadwy ar waith; 

3. Yn gofyn i Weinidog yr Amgylchedd gyflwyno opsiynau ymarferol i sicrhau bod Datblygu 
Cynaliadwy yn dod yn rhan annatod o strwythurau'r Cynulliad, a'i fod yn cael ei hyrwyddo.

4. Yn gofyn i Weinidog yr Amgylchedd gyflwyno casgliad cychwynnol o ddangosyddion 
datblygu cynaliadwy o fewn tri mis, gan ystyried yr ymatebion i'r ddogfen "Cymru Gynaliadwy - 
Mesur y Gwahaniaeth", y daeth y cyfnod ymgynghori arni i ben ar 27 Hydref. 

5. Yn diolch i'r holl unigolion a sefydliadau a ymatebodd i'r ddogfen ymgynghori honno. 

Mae'r gwelliannau canlynol wedi eu cyflwyno:

Yn unol â'r canllawiau ar Grwpio, Dewis a Gwrthod Gwelliannau, mae'r Llywydd wedi 
penderfynu grwpio'r gwelliannau fel a ganlyn at ddibenion trafodaeth - ond bydd y pleidleisiau 



yn cael eu cymryd yn unigol.

(1)+(2)+(3)+(4)+(5)+(6)

(7)

1. Jocelyn Davies (Dwyrain De Cymru):

Ar ddiwedd pwynt 1, ychwanegu: "yn cyfarwyddo'r Weithrediaeth i ddefnyddio'r Cynllun hwn fel 
sail ar gyfer cymhwyso Grant Menter Rhanbarthol Ewrop"

2. Jocelyn Davies (Dwyrain De Cymru):

Ar ddiwedd pwynt 1 wedi'i wella, ychwanegu: "ac yn nodi y dylai'r dogfennau polisi allweddol a 
fydd yn cyfrannu at ddatblygu cynaliadwy gynnwys Gwell Cymru.com ac Adeiladu Ysgolion 
Rhagorol Gyda'n Gilydd"

3. Jocelyn Davies (Dwyrain De Cymru):

Ar ddiwedd pwynt 2, ychwanegu: "o fewn tri mis gyda darpariaeth ar gyfer diweddaru rheolaidd 
wedi hynny"

4. Jocelyn Davies (Dwyrain De Cymru):

Ym mhwynt 3 y cynnig, yn dilyn 'opsiynau ymarferol' ychwanegu "o fewn tri mis"

5. Jocelyn Davies (Dwyrain De Cymru):

Yn dilyn pwynt 4, ychwanegu pwynt 5 newydd: "Yn gofyn i'r holl Weinidogion ddangos sut y 
maent yn hyrwyddo Datblygu Cynaliadwy wrth weithredu eu swyddogaethau"

6. Jocelyn Davies (Dwyrain De Cymru):

Yn dilyn pwynt bwled 5 newydd, ychwanegu pwynt 6 ac ail-rifo yn unol â hynny: 

"Yn pwysleisio pwysigrwydd hyfforddiant digonol i swyddogion llywodraeth leol ac yn galw ar y 
Weithrediaeth i roi gweithdrefnau ar waith i fonitro'r gwaith o hyrwyddo datblygu cynaliadwy 
gan lywodraeth leol"

7. David Davies (Mynwy);



Ychwanegu pwynt 2 newydd ac ail-rifo yn unol â hynny:

"Yn gofyn i Weinidog yr Amgylchedd gynnal arolwg ar unwaith o bolisi a chanllawiau cynllunio 
yng Nghymru er mwyn sicrhau bod yr holl bolisïau a chanllawiau yn rhoi datblygu cynaliadwy 
fel y prif flaenoriaeth."

Dadl Fer: (i bara am 30 munud)
Lorraine Barrett (De Caerdydd a Phenarth); Cyfraniad y sector Cydweithredol a 
chydfuddiannol wrth hyrwyddo cynhwysiant cymdeithasol a chyfranogiad cymunedol 
yng Nghymru

  

Disgwylir i’r cyfarfod ddod i ben erbyn 12.35pm

**************

Cynhelir Cyfarfod Llawn nesaf y Cynulliad am 

2.00pm ddydd Mawrth, 21 Tachwedd 2000

J W Lloyd

Clerc y Cynulliad

